
ACTA  DA  SESIÓN  ORDINARIA  DA  XUNTA  DE  GOBERNO  LOCAL  DO
CONCELLO DE VALDOVIÑO, CELEBRADA EN DATA OITO DE FEBREIRO
DE DOUS MIL VINTE E CATRO. 

Expte: 2024/G007/000006

En Valdoviño na Sala de Xuntas  da Casa do Concello  anexa á Alcaldía, ás nove horas e
trinta  minutos  do día  oito  de febreiro  de dous mil  vinte  e  catro,  reúnense en primeira
convocatoria  os  membros  da  Xunta  de  Goberno  local;  previa  convocatoria  efectuada
regulamentariamente conforme ao resolto en decreto núm. 46 de data 7 de febreiro/2024 e
baixo a  Presidencia  do Sr.  Alcalde,  don Alberto  González  Fernández:  dona Rosa Ana
García López, don Benito Manuel Vega Fernández e dona Tamara Sabín Caamaño. Non
asiste por causas xustificadas don Alejandro Antonio García Sousa.

Actúa como secretaria a que o é da Corporación dona Carlota González Navarro e asiste a
interventora municipal dona Elisa Marqués Parrilla.

Despois  de  aberta  pola  Presidencia  a  sesión,  ésta   celebrase  comezando   co  debate  e
votación dos asuntos incluídos na  Orde do Dia da convocatoria.

1º.-   APROBACIÓN,  SE  PROCEDE,  DO BORRADOR  DA  ACTA  DA  SESIÓN
ANTERIOR: 01.02.24 (ORDINARIA).- 
O sr.  alcalde  pregúntalle  aos  concelleiros   se  teñen  que  facer  algunha  observación  á
devandita  acta,  e  ao  non facerse  ningunha  alegación,  declara  que  a  acta  da  sesión  de
01.02.24 queda aprobada sen ningunha obxección pola Xunta de Goberno Local. 

2º.-    PARTICIPACIÓN  NA  SUBVENCIÓN  DA  DIRECCIÓN  XERAL  DE  
CULTURA “LER CONTA MOITO 2024”.-

“Vista a “Orde do 18 de decembro de 2023 pola que se establecen as bases reguladoras
da  subvención  a  entidades  locais  de  Galicia  para  a  programación  de  actividades  de
dinamización da lectura nas bibliotecas públicas e/ou axencias de lectura de titularidade
municipal,  integradas na Rede de bibliotecas  públicas de Galicia,  e se procede á súa
convocatoria para o ano 2024 (código de procedemento CT236A)” que se publica  no
DOG nº 10 de  luns  15 de xaneiro de 2024 

PROPONSE

Participar en dita convocatoria para programar actividades de dinamización da lectura  na
Biblioteca Pública Municipal de Valdoviño, biblioteca pública de titularidade municipal
integrada  na  Rede  de  bibliotecas  públicas  de  Galicia,  sobre  a  base  do  catálogo  LER
CONTA MOITO 2024 de actividades de animación á lectura que a Dirección  Xeral de
Cultura pon  a disposición con tal fin.
Solicitarese un mínimo de dúas actuacións  para realizar antes do 25 de outubro  que, de
ser o caso serían financiadas por este programa ata un 75% tendo que aportar o concello o

restante  25% dando  cumprimento  a  estos  e  os  demais   requisitos  da  convocatoria   e
asumindo que no caso de non resultar beneficiados da subvención, o concello asumirá o
custo  do  total  do  programa  cos  seus  propios  fondos  ata  un  importe  total  máximo  de
2.000,00 euros dous mil euros). 
Non obstante, a Xunta de Goberno Local acordará o que estime pertinente. 

Valdoviño, 6 de febreiro  de 2024.
O alcalde:
Asdo.: D. Alberto González Fernández.”  

A  Xunta  de  Goberno  Local,  en  votación  ordinaria  e  por  unanimidade  dos  seus
membros á sesión, acordou a aprobación da proposta de Alcaldía transcrita (Expte
referencia: 2024/A003//000003).

3º.- APROBAR A PARTICIPACIÓN NA SUBVENCIÓN DA CONSELLERÍA DE
CULTURA, EDUCACIÓN, FORMACIÓN PROFESIONAL E UNIVERSIDADE A
TRAVÉS  DO  PROCEDEMENTO  CT235  (MELLORA  DE  COLECCIÓNS
BIBLIOGRÁFICAS E NOVIDADES EDITORIAIS)  .-  

“Vista  a Orde do 26 de decembro de 2023 pola que  se establecen as bases reguladoras
das axudas a entidades locais de Galicia titulares de bibliotecas públicas e/ou axencias de
lectura , integradas na Rede de bibliotecas públicas de Galicia, para a adquisición  de
novidades  editoriais  en  galego  e  para  a  mellora  das  coleccións,  e  se  procede  á  súa
convocatoria para o ano 2024 (código de procedemento (CT235A), publicada no DOG
número 14 de venres 19 de xaneiro de 2024

PROPONSE,
Participar  en  dita  convocatoria  de  subvención  e  solicitar  á  Consellería  de  Cultura,
Educación,  formación  Profesional  e  Universidades  a  través  do  procedemento  CT235A
subvención para a dotación de novidades editoriais en galego en formato físico (programa
A)  e  para  subvención  para a  mellora  das  coleccións  bibliográficas  (programa B),  ao
abeiro da convocatoria indicada.  

Non obstante, a Xunta de Goberno Local acordará o que estime pertinente. 
Valdoviño, 6 de febreiro   de 2024.
O alcalde:

Asdo.: D. Alberto González Fernández.” 

A  Xunta  de  Goberno  Local,  en  votación  ordinaria  e  por  unanimidade  dos  seus
membros á sesión, acordou a aprobación da proposta de Alcaldía transcrita (Expte
referencia: 2024/A003/000004).

4º.- EXPEDIENTE DA ÁREA DE OBRAS E URBANISMO.-

PROPOSTA DE ALCALDÍA

“Nº Expediente: 138/2020
Asunto: Prórroga de Licenza

Visto acordo da Xunta de Goberno Local  de data  14/01/2020 polo que se concedeu  a
Patricia Piñeiro Vizoso licenza para as obras de rehabilitación de vivenda unifamiliar

no lugar de Taraza, 137 (expediente 138/2020). Outorgouselle un plazo de 36 meses para a
execución das mesmas, sendolle notificado o acordo ao interesado en data 27/01/2021.

Visto escrito presentado por Patricia Piñeiro Vizoso o 12/12/2023, no que solicita unha
prórroga da licenza de obras outorgada.

Considerando  que  a  día  de  hoxe non variaron  as  condicións  urbanísticas  contidas  nas
vixentes  Normas  Subsidiarias  do  Planeamento  Municipal,  que  serviron  de base para  o
outorgamento da referida licenza de obras.

Visto o informe favorable do arquitecto municipal de data 05/02/2024 no que conclúe:
“Por todo o anteriormente exposto, e salvo opinión mellor fundada á que se somete o
técnico  que  subscribe  este  informe,  infórmase  a  solicitude  de  prórroga  de  licenza
realizada como Favorable, tendo que quedar ésta condicionada a que a edificación sexa
acabada exteriormente. 

A solicitude de prórroga non poderá superar o prazo inicialmente acordado que era de
trinta e seis meses.”.

Esta ALCALDÍA en uso das competencias atribuídas polo art. 21 da Lei 7/1985, de 2 de
abril, reguladora das Bases de Réxime Local, propón á Xunta de goberno local, a adopción
dos seguintes ACORDOS:

Primeiro.-  Conceder  a  prórroga de licenza de obras a Patricia Piñeiro Vizoso  para a
rehabilitación  de  vivenda  unifamiliar sita  no  lugar  de  Taraza,  137  (expediente
138/2020). 
Esta prórroga non poderá superar o prazo inicialmente acordado que era de trinta e seis
meses.

Segundo.-  Aprobar a liquidación de taxas que ascende á cantidade de 58,83 €.

Terceiro.- Notificar o presente acordo ao solicitante co recurso que proceda.

Cuarto.-  Dar traslado do presente acordo ao departamento dos servizos económicos e ao 
negociado de obras e urbanismo aos efectos oportunos

En Valdoviño, o 6 de febreiro de 2024,
O Sr. Alcalde,  Alberto González Fernández”

A  Xunta  de  Goberno  Local,  en  votación  ordinaria  e  por  unanimidade  dos  seus
membros á sesión, acordou a aprobación da prórroga de licenza de obras da proposta
de Alcaldía transcrita.

5º.-   ROGOS E PREGUNTAS.-  
Non se formularon  rogos nen preguntas.

E sen máis asuntos que tratar, o Sr. Alcalde  levantou a sesión, ás nove horas e corenta e
cinco minutos do día ao principio indicado, e eu, como Secretaria, CERTIFICO o contido
da presente acta.

/Documento asinado  na marxe esquerda do mesmo pola secretaria municipal e polo sr.
alcalde/

